
ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ

______________  2018  թվականի  N ____  - Ն
Հայաստանի Հանրապետության 2018 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՓՈՓՈԽՈՒԹՅՈՒՆ, ԿԱՌԱ​ՎԱ​ՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 28-Ի N 1717-Ն ՈՐՈՇ​ՄԱՆ ՄԵՋ ՓՈՓՈ​ԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ 

«Հայաստանի Հանրապետության 2018 թվականի պետական բյուջեի մա​սին» օրենքի 9-րդ հոդվածի 15-րդ կետին և «Հայաստանի Հանրապետության բյու​ջե​տային համակարգի մասին» օրենքի 19-րդ հոդվածի 3-րդ կետին համապատաս​խան` կառավարությունը   ո ր ո շ ու մ  է.
1. «Հայաստանի Հանրապետության 2018 թվականի պետական բյուջեի մա​սին» օրենքում կատարել փոփոխություն և կառավարության 2017 թվա​​​կանի դեկտեմբերի 28-ի «Հայաստանի Հանրապե​տության 2018 թվականի պե​տա​​​կան բյուջեի կատարումն ապահովող միջոցառումների մասին» N1717-Ն որոշման մեջ կատարել լրացումներ` համաձայն NN 1, 2, 3, 4, 5 և 6 հավելվածների:

2. Հայաստանի Հանրապետության 2018 թվականի պետական բյուջեով նախա​տես​ված Հայաստանի Հանրապետության կառավարության պահուստային ֆոնդի հաշվին հատկացնել 2,111,872.0 հազար դրամ, այդ թվում՝
1) ՀՀ ոստիկանությանը` 520,853.6 հա​զար դրամ (բյուջե​տա​յին ծախսերի տնտեսագիտական դասակարգման «Ընթացիկ դրա​մաշնորհներ պետա​կան և համայնքային ոչ առևտրային կազ​մա​կեր​պու​թյուն​ներին» հոդվածով)՝ «Լու​սան​շան» ՊՈԱԿ-ին փոխանցելու նպատակով՝ վերջինիս մոտ ավելացված արժեքի հարկի գծով առաջացած հարկային պարտավորությունը վճա​րե​լու նպատակով:

2) ՀՀ արտակարգ իրավիճակների նախարարությանը` 55,653.4 հազար դրամ (բյուջետային ծախսերի տնտե​սա​գի​տա​կան դասակարգման Ընթացիկ դրամաշնորհներ պետական և հա​մայն​քային ոչ առևտ​րային կազմակեր​պու​թյուն​ներին» հոդվածով)՝ Տեխնիկական անվ​տան​գության ազգային կենտրոն ՊՈԱԿ-ին փո​խանցելու նպատակով՝ վերջինիս մոտ ավելացված արժեքի հարկի գծով առաջացած հար​կային պարտավորությունը վճա​րե​լու նպատակով:

3) ՀՀ գյուղատնտեսության նախարարությանը՝  349,012.9 հազար դրամ (բյուջե​տա​յին ծախսերի տնտե​սա​գի​տա​կան դասակարգման Ընթացիկ դրամաշնորհներ պե​տա​կան և հա​մայն​քային ոչ առևտ​րային կազմակերպություններին» հոդվածով), այդ թվում՝ Անաս​նաբու​ժա​սանի​տա​րիայի և բուսասանիտարիայի ծառայու​թյուն​ների կենտրոն  ՊՈԱԿ-ին` 214,558.0 հազար դրամ և Հանրապետական անաս​նա​բուժասա​նի​տա​րական և բու​սասանիտարական լաբորատոր ծառայություն​նե​րի կենտ​րոն ՊՈԱԿ-ին 134,454.9 հազար դրամ փոխանցելու նպատակով՝ վերջիններիս մոտ ավե​լացված արժեքի հարկի գծով առաջացած հարկային պարտավորությունը վճա​րե​լու նպա​տակով:

4) ՀՀ մշակույթի նախարարությանը՝ 547,761.2 հազար դրամ (բյուջետային ծախսերի տնտե​սա​գի​տա​կան դասակարգման Ընթացիկ դրամաշ​նորհ​​ներ պետական և հա​մայն​քային ոչ առևտ​րային կազմակերպություններին» հոդ​վա​ծով), այդ թվում՝ Պատմամ​շա​կու​թային արգելոց – թանգարանների և պատմական միջավայրի պահպանության ծառա​յություն ՊՈԱԿ-ին փոխանցելու նպատակով՝ վերջինիս մոտ ավե​լացված արժեքի հար​կի գծով առաջացած հարկային պար​տա​վո​րու​թ​յու​նը վճա​րե​լու նպա​տակով:

5) ՀՀ կրթության և գիտության նախարարության գիտության կոմիտեին՝ 638,590.9  հազար դրամ (բյուջե​տա​յին ծախ​սերի տնտեսագիտական դասա​կարգ​ման «Այլ ընթացիկ դրամաշնորհներ» հոդ​վա​ծով), ՀՀ կրթության և գիտության նախարարության «Մատե​նա​դարան» Մ. Մաշտոցի անվան հին ձեռագրերի գիտահետազոտական ինստիտուտ» հիմ​նադ​րա​մի ավելացված արժեքի հարկի գծով առաջացած պար​տա​վո​​րու​թյուն​ների մար​մանն աջակցելու նպատակով:
3. ՀՀ պետական եկամուտների կոմիտեի նախա​գա​հին` ՀՀ պետական եկամուտ​նե​րի կոմիտեի «Հարկային ծառայության մարմնի համակարգի և մաքսային ծառայության նյու​թական խրախուսման և համակարգի զարգացման ֆոնդ» արտա​բյուջ​ետային ֆոնդի միջոցներից, եկամուտների նվազեցման եղանակով 212,000.0 հա​զար դրամը փոխանցել ՀՀ պետական բյուջե` որպես «Այլ եկա​մուտներ»:

4. Սույն որոշումն ուժի մեջ է մտնում պաշտոնական հրապարակմանը հաջորդող օր​վանից:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

